
ТАНИЛЦУУЛГА

Тоон гарын үсгийн гэрчилгээний үндэсний санг бүрдүүлэх, ашиглах 
журмын төслийн талаар

Монгол Улсын Их Хурлаас 2021 оны 12 дугаар 17-ны өдөр Нийтийн мэдээллийн ил тод байдлын тухай хуулийн шинэчилсэн найруулгын төслийг баталж, 2022 оны 05 дугаар сарын 01-ний өдрөөс дагаж мөрдөж эхлэхтэй холбогдуулан Монгол Улсын Ерөнхий сайдын 2022 оны 02 дугаар сарын 07-ны өдрийн 13 дугаар захирамжаар Нийтийн мэдээллийн ил тод байдлын тухай хууль, Хүний хувийн мэдээлэл хамгаалах тухай хууль, Кибер аюулгүй байдлын тухай хууль, Цахим гарын үсгийн тухай хуулийн шинэчилсэн найруулга батлагдсантай холбогдуулан бэлтгэл ажлыг хангах, хуульд заасан холбогдох журмын төслийг боловсруулах ажлын хэсгийг байгуулж, ажлын хэсгийн хэрэгжүүлэх үйл ажиллагааны төлөвлөгөөг баталсны дагуу Цахим хөгжил, харилцаа холбооны яам бусад байгууллагуудтай хамтран журмын төслүүдийн боловсруулалтын ажлыг хариуцан ажиллаж байна.

Цахим гарын үсгийн тухай хуулийн шинэчилсэн найруулгын 20 дугаар зүйлийн 20.2.7 дахь заалтад “Гэрчилгээжүүлэх байгууллага нь гэрчилгээний үндэсний сан болон бусад гэрчилгээжүүлэх байгууллагын мэдээллийн сантай тасралтгүй мэдээлэл солилцдог байхаар тохируулах үүрэгтэй” гэж, мөн хуулийн 31 дүгээр зүйлийн 31.1.2 дахь заалтад “Нийтийн түлхүүрийн дэд бүтцийн талаар цахим хөгжил, харилцаа холбооны асуудал эрхэлсэн төрийн захиргааны төв байгууллага нь нийтийн түлхүүрийг гэрчилгээжүүлэх, гэрчилгээ олгосон, түдгэлзүүлсэн, сэргээсэн, хүчингүй болгосон тухай мэдээллийг агуулсан гэрчилгээний үндэсний санг бүрдүүлэхтэй холбогдсон журам батлах” гэж тус тус заасны дагуу “Тоон гарын үсгийн гэрчилгээний үндэсний санг бүрдүүлэх, ашиглах журам”-ын төслийг Харилцаа холбооны зохицуулах хороотой хамтран боловсруулж, танилцуулж байна.

Энэхүү журмаар Цахим гарын үсгийн тухай хуулийн 4 дүгээр зүйлийн 4.1.1 дэх заалтад заасан улсын бүртгэлийн байгууллага, тоон гарын үсгийн гэрчилгээ олгох үйл ажиллагаа эрхлэх тусгай зөвшөөрөл эзэмшигч хуулийн этгээд буюу гэрчилгээжүүлэх байгууллагаас олгосон тоон гарын үсгийн гэрчилгээний талаарх мэдээллийг агуулсан үндэсний санг бүрдүүлэх, уг сангийн мэдээллийг ил тод, нээлттэй байлгах замаар бусдад ашиглуулах, үндэсний сангийн аюулгүй байдлыг хангахтай холбоотой харилцааг зохицуулахаар тусгалаа. Мөн журмын төсөлд тусгаснаар үндэсний сангийн үйл ажиллагааг “И-Монгол Академи” УТҮГ хариуцах бөгөөд үндэсний сан нь “Үндэсний дата төв” УТҮГ-т байрших болно.

Уг журам батлагдсанаар гэрчилгээжүүлэх байгууллагуудаас олгосон, түдгэлзүүлсэн, сэргээсэн, хүчингүй болгосон тоон гарын үсгийн гэрчилгээний мэдээллийг олон нийт нээлттэй, ил тод байдлаар харах нөхцөлийг бүрдүүлж, гэрчилгээний хүчинтэй эсэх, мэдээллийн зөрүү байгаа эсэхийг шалгах боломжтой болно. 

Төсөл

ЦАХИМ ХӨГЖИЛ, ХАРИЛЦАА ХОЛБООНЫ 
САЙДЫН ТУШААЛ

2022 оны ... дугаар							          	      Улаанбаатар 
сарын ....-ны өдөр									    хот

Дугаар …

“ЖУРАМ БАТЛАХ ТУХАЙ” 
			
Монгол Улсын яамны эрх зүйн байдлын тухай хуулийн 8 дугаар зүйлийн 8.5 дахь хэсэг, Захиргааны ерөнхий хуулийн 64 дүгээр зүйлийн 64.1 дэх хэсэг, Цахим гарын үсгийн тухай хуулийн 20 дугаар зүйлийн 20.2.7, 31 дүгээр зүйлийн 31.1.2 дахь заалтыг тус тус үндэслэн ТУШААХ нь:

1.“Тоон гарын үсгийн гэрчилгээний үндэсний санг бүрдүүлэх, ашиглах журам” хавсралтаар баталсугай.

2.Энэ журмын хэрэгжилтийг зохион байгуулахыг “И-Монгол Академи” УТҮГ, “Үндэсний дата төв” УТҮГ-т, журмын хэрэгжилтэд хяналт тавьж ажиллахыг Цахим хөгжил, харилцаа холбооны яаманд тус тус үүрэг болгосугай.





Гарын үсэг




















Цахим хөгжил, харилцаа холбооны сайдын 
2022 оны ..... сарын ..... –ны өдрийн 
..... дугаар тушаалын хавсралт 

Тоон гарын үсгийн гэрчилгээний үндэсний санг бүрдүүлэх, 
ашиглах журам

Нэг.Нийтлэг үндэслэл

	1.1.Энэ журмын зорилго нь Цахим гарын үсгийн тухай хуулийн 4.1.1-д заасан гэрчилгээжүүлэх байгууллагаас бүрдүүлж, ашиглаж байгаа гэрчилгээний мэдээллийн санд тусгасан тоон гарын үсгийн гэрчилгээ олгосон, түдгэлзүүлсэн, сэргээсэн, хүчингүй болгосон мэдээлэлд үндэслэн тоон гарын үсгийн гэрчилгээний үндэсний сан /цаашид “Үндэсний сан” гэх/-г бүрдүүлэх, ашиглахтай холбоотой харилцааг зохицуулахад оршино. 
	
	1.2.Үндэсний сангийн үйл ажиллагааг “И-Монгол Академи” УТҮГ хариуцах бөгөөд Үндэсний сан нь “Үндэсний дата төв” УТҮГ-т байршина.

Хоёр.Үндэсний санг бүрдүүлэх

2.1.Үндэсний сан нь Цахим гарын үсгийн тухай хуулийн 13 дугаар зүйлд заасан гэрчилгээний мэдээллийн санд тусгасан мэдээллээс бүрдэнэ.

2.2.Гэрчилгээжүүлэх байгууллага нь энэ журмын 2.1-д заасан гэрчилгээний мэдээллийн санг Үндэсний сантай холбож, гэрчилгээний мэдээллийн санд оруулсан тоон гарын үсгийн гэрчилгээг олгосон, түдгэлзүүлсэн, сэргээсэн, хүчингүй болгосон мэдээллийг тухай бүр хуулбарлах байдлаар тохируулна.

[bookmark: _GoBack]2.3.“И-Монгол Академи” УТҮГ нь энэхүү журмын 2.2-т заасны дагуу гэрчилгээний мэдээллийн санг үндэсний сантай холбоход дэмжлэг үзүүлж ажиллана. 

Гурав.Үндэсний сангийн мэдээллийг ашиглах 

3.1.Үндэсний сангийн мэдээлэл нь олон нийтэд ил тод, нээлттэй байна. 

3.2.Үндэсний санд тусгасан тоон гарын үсгийн гэрчилгээ олгосон, түдгэлзүүлсэн, сэргээсэн, хүчингүй болгосон мэдээллээр хүн, хуулийн этгээдэд олгосон тоон гарын үсгийн гэрчилгээний төлөвийг шалгахдаа цахим хэлбэрээр ашиглах нөхцөлийг бүрдүүлсэн байна.

Дөрөв.Үндэсний сангийн аюулгүй байдлыг хангах

4.1.Энэ журмын 1.2-т заасан этгээд нь Үндэсний сангийн аюулгүй байдлыг хангаж ажиллах бөгөөд Кибер аюулгүй байдлын тухай хууль болон энэ хуульд заасны дагуу баталсан журам, стандартыг дагаж мөрдөнө.  

4.2.Энэ журмын 1.2-т заасан этгээд нь нэг жилд хамгийн багадаа 99 хувийн тасралтгүй байдлыг ханган, тасалдлыг 0.5 хувиас хэтрүүлэхгүй, 24/7 горимоор Үндэсний сангийн мэдээллийг ашиглах нөхцөлийг бүрдүүлж ажиллана.

